
UCAPAN WAKIL PEGUAM NEGARA 

DALAM PROSIDING RUJUKAN MEMPERINGATI PEGUAM-PEGUAM YANG TELAH 

MENINGGAL DUNIA 

DI HADAPAN Y.A DATUK ANSELM CHARLES FERNANDIS 

PADA 8 FEBUARI 2023 

 

 

Dengan izin Yang Arif, 

Saya, Norafiah Saini, Penolong Penasihat Undang-Undang Negeri Melaka hadir bagi 

pihak Yang Berhormat Datuk Abd Aziz Bin Engan, Penasihat Undang-Undang Negeri 

Melaka.  

Yang Berusaha rakan bijaksana  

Ms Amber Foo Qiao Wei, Pengerusi Jawatankuasa Peguam Negeri Melaka;  

Ms. Karen Cheah Yee Lin, Pengerusi Majlis Peguam Malaysia;  

Yang dihormati Tuan-Tuan dan Puan-Puan ahli keluarga barisan Ahli Badan Peguam 

yang dikenang dan diingati;  

Para pegawai Perkhidmatan Kehakiman dan Perundangan;  

Ahli-ahli Badan Peguam serta para hadirin dan hadirat sekalian. 

 

Yang Arif, 

Terlebih dahulu saya sebagai wakil Y.B. Penasihat undang-Undang Negeri Melaka 

dan juga mewakili Y.Bhg. Tan Sri Peguam Negara serta rakan-rakan seperjuangan 

saya di Jabatan Peguam Negara di seluruh tanah air  ingin menyampaikan salam 



takzim kepada para hadirin sekalian dan ingin menyampaikan rasa dukacita kami di 

atas pemergian enam orang ahli  Badan Peguam yang profile mereka telah dibacakan 

sebentar tadi oleh rakan-rakan bijaksana saya.  Kami sangat bersetuju dengan 

ucapan rakan-rakan bijaksana saya sebentar tadi berkenaan latar belakang serta 

sumbangan ahli-ahli Badan Peguam Melaka yang telah meninggal dunia tersebut 

kepada profesion guaman khususnya di Negeri Melaka. Kami turut ingin menyatakan 

sentimen dan perasaan yang sama sebagaimana yang telah dilahirkan oleh rakan-

rakan bijaksana saya sebentar tadi. 

Yang Arif, 

Majlis rujukan memperingati barisan ahli Badan Peguam yang telah meninggal dunia 

pada hari ini adalah begitu istimewa dan tradisi ini hendaklah diteruskan  di masa akan 

datang. Walau pun secara perıbadi, saya tidak berpeluang untuk mengenali mereka 

sepanjang kerjaya saya di Melaka, namun ia tidak menghalang saya untuk turut 

bersama-sama merakamkan penghargaan serta mengenang kembali sumbangan 

besar mereka dalam profesion guaman yang mulia ini.  

Bagi pihak Y.Bhg. Tan Sri Peguam Negara dan semua pegawai Kehakiman dan 

Perundangan, saya mengambil kesempatan ini untuk mengucapkan takziah dan 

merakamkan rasa dukacita dan sedih kami kepada semua anggota keluarga ahli-ahli 

Badan Peguam yang nama mereka disebut sebentar tadi. Pemergian mereka adalah 

satu kehilangan yang amat besar bukan sahaja kepada ahli keluarga yang 

ditinggalkan tetapi juga kepada dunia kepeguaman negara khususnya di negeri 

Melaka. Semoga seluruh ahli keluarga, sahabat handai dan kenalan mereka akan 

terus memperingati segala kenangan bersama, dan segala jasa budi yang pernah 



tercurah. Semoga yang ditinggalkan akan terus tabah dan cekal serta mendapat 

ketenteraman hati untuk meneruskan kehidupan di masa mendatang. 

 

 

Terima kasih, Yang Arif, 

 

 

NORAFIAH BINTI SAINI 

PENOLONG PENASIHAT UNDANG-UNDANG 

NEGERI MELAKA 

 

 


